28-րդ շաբաթ
Ամսաթիվ՝  —————————
Կրթական հարթակ՝		5-րդ
ՈՒսուցիչ՝  				—————————————————
Դասագիրք՝				«Մայրենի 4», Դավիթ Գյուրջինյան

Բառագիտության կրկնողություն  
· Ամփոփել հետևյալ բառերի և արտահայտությունների բացատրությունները

· Ջրի պես անգիր անել————————————————————
· Վարպետ               ——————————————————————
· Հանաք- կատակ  ——————————————————————

· Ամփոփել հետևյալ բառերի հոմանիշները
· Թաքուն                      —————————
· Հանդարտ                  —————————
· Զարթնել                     —————————

· Ամփոփել հետևյալ բառերի հականիշները
· Բացել                        —————————
· Շատ                          —————————
· Նստել                        —————————
· Դուրս                        —————————

Նոր դաս 
Բառագիտություն

1. Աշխատանքային տետրում արտագրիր և սովորիր հետևյալ բառերի բացատրությունները․
· [bookmark: _Hlk131230115]Բազմել- փառավորությամբ նստել։
· Գուրգուրել- փաղաքշել, շոյել, փաղաքշել
· Ծաղրել- մեկին ձեռ առնել, կատակով մեկի վրա ծիծաղել։

2. Աշխատանքային տետրում արտագրիր և սովորիր հետևյալ բառերի հոմանիշները․
· [bookmark: _Hlk131230167]Ճերմակ- սպիտակ
· Շող- փայլ
· Պսպղալ- շողշողալ, փայլել
· Դժբախտ- անբախտ
· Արև- արեգ
    3․  Աշխատանքային տետրում արտագրիր և սովորիր հետևյալ բառերի հականիշները․
· [bookmark: _Hlk131230253]Դժբախտ- բախտավոր
· Բարձր- ցածր
· Շատ- քիչ
3. Սովորել հետևյալ բառերի ուղղագրությունը։ Տետրում մեկական տողով արտագրել։
· [bookmark: _Hlk119010455]Առաջին, երկրորդ, երրորդ, չորրորդ,ճյուղ, ներքև, որպեսզի, հարևան

4. Կազմիր 3 նախադասություն՝ օգտագործելով վերոհիշյալ բառերը։ Նախադասության մեջ ընդգծիր ենթական և ստորոգյալը։

· ———————————————————————————————
———————————————————————————————
· ———————————————————————————————
———————————————————————————————
· ———————————————————————————————
———————————————————————————————
[bookmark: _Hlk129383925][bookmark: _Hlk123932673]Քերականություն- թվական էջ 115 ձևակերպումն ու բացատրությունը
Թվական անունը ցույց է տալիս առարկայի թիվ, քանակ, թվային կարգ, օրինակ՝ երեք գրիչ, երկրորդ կուրս, երկուական տետր և այլն։
Թվականները լինում են չորս տեսակի՝ քանակական, դասական, բաշխական, կոտորակային։

Քանակական թվականներն արտահայտում են առարկաների քանակն ամբողջ թվերով, ինչպես՝ հինգ գրիչ, տասը տուն, քսանութ քանոն և այլն։ Այս թվականները գրվում են բառերով (օրինակ՝ մեկ, երկու), արաբական թվանշաններով (1, 2, 3 և այլն), ինչպես նաև հայոց այբուբենի տառերով (Ա-1, Բ-2, Ժ-10 և այլն)։
Բառերով գրվելիս տասնմեկից մինչև իննսունինը թվականները գրվում են միասին (տասնութ, քսանհինգ, երեսունութ, հիսունհինգ և այլն), իսկ հարյուրից հետո գրվում են առանձին (օրինակ՝ հազար ինը հարյուր քառասունութ)։ 
Դասական թվականները ցույց են տալիս առարկայի թվային կարգը, օրինակ՝ երկրորդ հարկ, հինգերորդ դասարան։ Այս թվականները կազմվում են քանակականներից՝ -րորդ կամ -երորդ ածանցներով. -րորդ-ով կազմվում են երկրորդ, երրորդ, չորրորդ դասական թվականները։ 
Բաշխական թվականները ցույց են տալիս առարկաների բաշխումը որոշակի թվերով, ինչպես՝ բաժանել երկուական թերթիկ, բաշխել երեք-երեք և այլն։ Բաշխական թվականները կազմվում են քանակականներից՝ -ական ածանցով (օրինակ՝ վեցական, ութական, իննական, տասական, քսանական) կամ էլ քանակական թվականի կրկնությամբ, օրինակ՝ երկու-երկու, հինգ-հինգ, ութ-ութ։ Կրկնությամբ կազմված բաշխական թվականները գրվում են գծիկով։

Կոտորակային թվականները ցույց են տալիս առարկայի քանակը մասի և ամբողջի հարաբերությամբ, օրինակ՝ մեկ հինգերորդ, երկու երրորդ։ Կոտորակային թվականները գրվում են թվանշաններով, օրինակ՝ 1/2, 3/4 կամ էլ բառերով, որոնք գրվում են առանձին-առանձին, օրինակ՝ մեկ երկրորդ, երեք չորրորդ։ 
Հարցեր և առաջադրանքներ
· Ի՞նչ է ցույց տալիս թվական անունը։
· Որո՞նք են թվականի տեսակները։
· Բերել օրինակներ։

Հանձնարարություններ

1. Քանակական թվականները դարձրեք դասական՝ 

· Երեք			—————————
· Երկու			—————————
· Տասնհինգ		—————————
· Վաթսունմեկ		—————————
· Քսանյոթ		—————————
· Չորս			—————————

2. Թվականները գրեք տառերով՝  
· 25		———————————
· 68		———————————		
· 87		———————————
· 102		———————————
· 3-րդ		———————————
· 1-ին		———————————
Մշակույթ            Մայրության և գեղեցկության օր

[image: A person holding a baby

Description automatically generated with medium confidence]Տարբեր երկրներում այս տոնը տարբեր օրերի է նշվում։ Ընդհանուր առմամբ, աշխարհում Մայրերի օրը նշվում է մայիսի երկրորդ կիրակի օրը, այդ թվում՝ Ուկրաինայում, Էստոնիայում, ԱՄՆ-ում, Մալթայում, Կիպրոսում, Դանիայում, Ֆինլանդիայում, Գերմանիայում, Իտալիայում, Թուրքիայում, Ավստրալիայում, Ճապոնիայում, Բելգիայում և Բրազիլիայում։

Վրաստանում այն տոնում են մարտի 3-ին, Մեծ Բրիտանիայում՝ մարտի առաջին կիրակի օրը, Եգիպտոսում՝ մարտի 21-ին,Հայաստանում՝ ապրիլի 7-ին։

Ապրիլի 7-ին Հայաստանում նշվում է մայրության, գեղեցկության և սիրո տոնը:  Օրը պատահական չէ ընտրված։ Տոնի խորհուրդը կրոնական է։ Այդ օրը Հայ Առաքելական եկեղեցին նշում է Ս. Մարիամ Աստվածածնի Ավետման տոնը։ Ըստ Սուրբ գրքի. «Վեցերորդ ամսին Գաբրիել հրեշտակը Աստծու կողմից ուղարկվեց Գալիլիայի մի քաղաք, որի անունը Նազարեթ էր, մի կույսի մոտ, որ նշանված էր Հովսեփ անունով մի մարդու հետ` Դավթի տնից: Եվ այդ կույսի անունը Մարիամ էր և հրեշտակը, հայտնվելով նրան ասաց. «Ուրախացի՛ր, ո՛վ շնորհընկալ, Տերը քեզ հետ է… Մի՛ վախեցի՛ր, Մարիա՛մ, որովհետև Աստծուց դու շնորհ գտար: Եվ ահա՛ դու կհղիանաս և կծնես մի որդի և նրա անունը Հիսուս կդնես: Նա մեծ կլինի և Բարձրյալի որդի կկոչվի: … Ու նրա թագավորությունը վախճան չի ունենա»:
Ապրիլի 7-ին բոլոր եկեղեցիներում Պատարագ է մատուցվում, որպես մայրերի և մայրության բերկրանքին սպասող կանանց օրհնության օր։

Ավետիք Իսահակյան, Մայրիկիս

Հայրենիքես հեռացել եմ, 
Խեղճ պանդուխտ եմ , տուն չունիմ,
Ազիզ մորես բաժանվել եմ,
Տըխուր-տըրտում, քուն չունիմ:

Սարեն կուգաք, նախշուն հավքե՛ր,
Ա՜խ, իմ մորս տեսել չե՞ք.
Ծովեն կուգաք, մարմանդ հովե՜ր,
Ախըր բարև բերել չե՞ք:

Հավք ու հովեր եկան կըշտիս,
Անձեն դիպան ու անցան.
Պապակ-սրտիս, փափագ-սրտիս
Անխոս դիպան ու անցա՜ն:

Ա՜խ, քո տեսքին, անուշ լեզվին
Կարոտցել եմ, մայրի՛կ ջան.
Երնե՜կ, երնե՜կ, երազ լինիմ,
Թըռնիմ մոտըդ, մայրի՜կ ջան:   
Վահան Տերյան


Կարծես թե դարձել եմ ես տուն,
Բոլորն առաջվանն է կրկին,
Նորից դու հին տեղը նստում,
Շարժում ես իլիկը մեր հին:
Մանում ու հեքիաթ ես ասում,
Մանում ես անվերջ ու արագ,
Սիրում եմ պարզկա քո լեզուն,
Ձեռներըդ մաշված ու բարակ։
Նայում եմ, մինչև որ անզոր
Գլուխըս ծնկիդ է թեքվում,
Նորից ես մանուկ եմ այսօր,
Դրախտ է նորից իմ հոգում։
Արևը հանգչում է հեռվում,
Գետից բարձրանում է մշուշ,
Հեքիաթըդ անվերջ օրորում,
Իլիկըդ խոսում է անուշ…


Չարենց, Մորս Համար Գազել

Հիշում եմ դեմքը քո ծեր, մայր իմ անուշ ու անգին,
Լույս խորշոմներ ու գծեր, մայր իմ անուշ ու անգին:
Ահա նստած ես տան դեմ, ու կանաչած թթենին
Դեմքիդ ստվեր է գցել, մայր իմ անուշ ու անգին:
Նստել ես լուռ ու տխուր, հին օրերն ես հիշում այն,
Որ եկել են ու անցել, մայր իմ անուշ ու անգին:

Համո Սահյան

Մայրիկ, ինձ հաճախ 
Ապտակում էիր 
Սխալիս համար 
Եվ սաստում էիր, 
Որ լաց չլինեմ։ 
Բայց ցաված տեղըս 
Համբուրում էիր 
Եվ իմ փոխարեն 
Ինձանից թաքուն 
Լաց էիր լինում: 
Ախ, վերջին անգամ, 
Չեմ իմանում ո՞ր 
Սխալիս համար 
Ինձ ապտակեցիր 
Կորուստով քո մեծ… 
էլ սաստող չեղավ, 
Որ լաց չլինեմ, 
Եվ ցաված տեղըս 
Համբուրող չեղավ, 
Եվ իմ փոխարեն 
Իմ ցավն զգացող 
Ու լացող չեղավ։ 
Ին՜չ անեմ, մայրիկ:
   
[bookmark: _Hlk121511489]Կարողանալ պատասխանել հետևյալ հարցերին․
· [bookmark: _Hlk131230509][bookmark: _Hlk127985063]Ե՞րբ Է նշվում մայրերի տոնը Հայաստանում։
· Ի՞նչ խորհուրդ է այն իր մեջ պարունակում
· Ե՞րբ են նշում մայրերի տոնի Միացյալ Նահանգներում։
· Տարբեր աղբյուրներից փնտրեք փաստեր մայրերի տոնի վերաբերյալ և մի քանի նախադասությամբ ներկայացրեք այն դասարանում։


[bookmark: _Hlk113488986]Տնային հանձնարարություններ
Գրականություն
· Սովորել վարժ կարդալ էջ 113 «Չորս խնձոր 1» դասը, կարողանալ սեփական բառերով վերարտադրել և պատասխանել հետևյալ հարցերին:
· [bookmark: _Hlk113489139][bookmark: _Hlk131230607][bookmark: _Hlk121513835]Դասարանում կարդալ և վերլուծել «Չորս խնձոր 1» դասը։
· [bookmark: _Hlk126945065]Պատմվածքը  պատմիր քո բառերով։
· Տարվա ո՞ր եղանակի անունը չի հիշատակվում այս հատվածում ։
· Չորրորդ խնձորն ինչու՞ էր դժբախտ։

Բառագիտություն
· Աշխատանքային փաթեթում տեղ գտած բառերի բացատրությունները, հոմանիշները, հականիշներն ու ուղղագրական բառերը արտագրել տետրում և սովորել անգիր։
· Պատասխանել աշխատանքային փաթեթի հարցերին և կատարել հանձնարարությունները։
· [bookmark: _Hlk130509822][bookmark: _Hlk131231010]Աշխատանքային տետր 2- Էջ 17, վարժություն 34 ա, բ, վարժություններ  35, 36, 37, 38 

Քերականություն-  թվական։ էջ 115 ձևակերպումն ու բացատրությունը։  Սովորել դասանյութը, կարողանալ սեփական խոսքերով վերարտադրել և պատասխանել աշխատանքային փաթեթի  հարցերին։
Մշակույթ Դասի ժամին սովորեցինք Մայրության և գեղեցկության օրվա մասին, դասանյութը՝ թղթապանակում։ Տանը սովորել սահուն կարդալ դասանյութը, սեփական խոսքերով վերարտադրել, պատասխանել դասավերջյան հարցերին։ 

